
Ekonomi Malaysia kekal berdaya tahan, dipacu oleh sektor Perkhidmatan dan
Pembuatan yang kukuh, sementara keadaan pasaran buruh yang bertambah
baik terus mendorong permintaan domestik

 Pertumbuhan Keluaran Dalam Negeri Kasar (KDNK) Malaysia meningkat sebanyak
4.4 peratus pada Suku Kedua 2025, disokong oleh prestasi berterusan dalam sektor
perkhidmatan, penggunaan swasta dan pelaburan.

 Pengeluaran Getah Asli mencatatkan penurunan sebanyak 14.1 peratus tahun ke tahun pada
Jun 2025, merekodkan sebanyak 25,679 tan berbanding 29,881 tan pada Jun 2024. Sementara
itu, pengeluaran Buah Tandan Segar juga mencatatkan penurunan sebanyak
2.5 peratus tahun ke tahun pada Julai 2025, kepada 9,290,715 tan berbanding 9,525,968 tan
pada Julai 2024.

 Indeks Pengeluaran Perindustrian Malaysia mencatatkan pertumbuhan perlahan iaitu sebanyak
2.0 peratus (ST1 2025: 2.3%), didorong terutamanya oleh sektor Pembuatan dengan peningkatan
3.9 peratus. Sementara itu, Sektor Pembuatan mencatatkan nilai jualan sebanyak RM480.2 bilion,
menunjukkan peningkatan 3.4 peratus pada Suku Kedua 2025 (ST1 2025: 4.0%).

« Sektor Perkhidmatan Malaysia menjana hasil sebanyak RM641.1 bilion pada Suku Kedua 2025,
meningkat sebanyak 5.7 peratus tahun ke tahun (ST1 2025: 6.0%). Peningkatan ini didorong
terutamanya oleh segmen Perdagangan borong & runcit, makanan & minuman, serta penginapan.
Indeks Volum bagi sektor ini meningkat 5.1 peratus tahun ke tahun kepada 159.9 mata, manakala
bagi suku tahunan, indeks volum mencatatkan peningkatan sederhana sebanyak 1.1 peratus.

« Kadar inflasi Malaysia menurun kepada 1.1 peratus pada Jun 2025 berbanding 1.2 peratus pada
Mei 2025. Inflasi mencatatkan 1.3 peratus tahun ke tahun pada Suku Kedua 2025, lebih rendah
berbanding 1.5 peratus yang direkodkan pada Suku Pertama 2025.

 Indeks Harga Pengeluar (IHPr) menurun sebanyak 3.7 peratus pada Suku Kedua 2025,
berbanding penurunan 0.3 peratus pada Suku Pertama 2025. IHPr Malaysia terus merosot
sebanyak 4.2 peratus pada Jun 2025, berikutan penurunan 3.6 peratus pada Mei 2025.

« Jumlah perdagangan Malaysia bagi Suku Kedua 2025 meningkat sebanyak 6.1 peratus tahun ke
tahun kepada RM749.2 bilion, dengan eksport meningkat 3.4 peratus kepada RM381.8 bilion dan
import meningkat 9.0 peratus kepada RM367.4 billion, menghasilkan lebihan dagangan berjumiah
RM14.4 bilion, penurunan yang ketara sebanyak 55.3 peratus berbanding suku yang sama tahun
sebelumnya.

« Pasaran buruh Malaysia kekal positif dengan peningkatan pada Suku Kedua 2025, dengan
peningkatan guna tenaga sebanyak 0.9 peratus secara suku tahunan kepada 16.85 juta orang,
dan meningkat 0.1 peratus mata kepada 68.7 peratus (ST1 2025: 68.6%). Kadar pengangguran
menurun sedikit kepada 3.0 peratus pada Suku Kedua 2025.

